
Simbolet e komenteve né transkripté te komunikimi jo-verbal:
() - komunikim emocional
{} - i intervistuari shpjegon me gjeste

Simbole té tjera né transkripté:
[] - shtesé e tekstit pér té lehtésuar kuptimin
Fusnotat jané shtesa editoriale g€ japin informacion mbi vendbanime, emra apo shprehje.

Pjesa e Paré

Luljeta Ceku: Luljeta Ceku, e lindur né Prizren nga babai Emrullah dhe néna Nazeminé, kam dhe dy
véllezér Luanin dhe té ndjerin gé e kam humbur Merdiun, jam rritur me ta. Jam rritur né kété shtépi ku
jemi tani, njé shtépi shumé e vjetér dhe ndihem gjithmoné rehat né kété shtépi. Kjo shtépi e ka pasur
njé oborr t¢ madh dhe mund té them qé fémijériné e kam kaluar shumé, shumé bukur ngase né
oborrin e shtépisé soné gjithmoné ka kaluar njé lumé deri voné, sa mé kujtohet deri né moshén 13
vjece ka gené lumé i madh. Domethéné até qé e kemi Lumbardhin gé éshté lumi mé i madh né Prizren,
ky ka gené lumi i dyté mé i madh né Prizren, qé éshté gajtur Kasémbeg.

Kété po e them ngase té gjitha lagjet dhe té gjitha shtépité né Prizren qé€ gravitojné né, né qytet
domethéné né zonén e paré té themi, té gjithat kané pasé nga nji lumé ose ndonji pérrocké. Ne e kemi
pasé fatin gé té lahemi né te, sepse nganjiheré u rritke lumi dhe ishte edhe dy metér thellési. Mund té
them se né ato rrethana deti ka gené dicka gqé nuk e kemi imagjinuar ose kané shkuar shumé pak
njeréz né até kohé, por ne e kemi pasur lumin dhe jemi freskuar aty né oborr. Mund ta merrni me mend
se sa, ¢faré kénaqésie e cfaré fémijéri té lumtur kemi pasur edhe pse kushtet kané gené jo shumé té
mira materialisht, por dashuria dhe loja e fémijéve ka gené shumé e madhe, shumé ma ndryshe se sa
sot.

Filloren e kreva kétu dhe kam pasur fatin gé té jem né shkollén mé té miré pér até kohé, né Kosové, qé
atéheré u qujke “17 Néntori”. Njé shkollé e re dhe eksperimentale gé pér heré té paré kishte té gjitha
kushtet, me sallé sporti, me kabinetet pér, pér landé té ndryshme si amvisni, bazat e arsimit teknik e té
tjera. Ka gené njé shkollé gé uné me té vérteté e kam dashur shumé, sepse ishte ndryshe. Ishte njé
godiné e re, se Prizreni éshté qyteti i vjetér e ajo e pérshkojke me njifaré bukurie krejt tjetér gé kishte
edhe nji kopsht. Ngase klasén e paré dhe té dytén e pata fillu né njé shkollé gé atéheré e qujshin
“Mésérli” njé shtépi e shndérruar né shkollé me kushte minimale. Pér até e ceka gé ajo shkollé ka gené
dicka mé ndryshe dhe uné kisha fatin gqé aty té jem nxénése deri né klasén e teté.

Qé né fillore e kam pasé até déshirén e madhe pér t€ mésuar poezi ose t’i them miré poezité dhe jam
dalluar pér ato aktivitete né shkollé. Domethéné aktrimi te uné si duket ka lindur gé né até kohé dhe

ata mésuesit, mésuesja ime dhe arsimtarét e tjeré mé voné e vrejshin domethéné sidomos ata té
gjuhéve, gjuhés shqgipe dhe ne e mésojshim atéheré gjuhé tjera, edhe serbishten edhe rusishten dhe
edhe né ato kam gené shumé e suksesshme. Edhe hartimet qé i bojsha i bojsha ndryshe prej tjeréve.
Kisha njé imagjinaté tjetér. Késhtu q&, mund té them qé qysh atéheré uné si duket kisha até dell pér
skené edhe kisha njé déshiré g€ ta kem njé profesion ndryshe nga té tjerét edhe pse prindérit e mi qé
né até kohé mé edukojshin gé té béhem mésuese dhe pér até edhe mé regjistruan né Shkollén
Normale. Atéheré Shkolla e Mesme Normale ka qgené njé shkollé klasike pér mésuese, dhe ata
mendojshin gé si femér do té ishte mé miré qé té béhem mésuese.

Por, uné vendosa ndryshe dhe e pash njé konkurs né gazeté qé kérkojshin aktore femér, po atéheré pat
filluar studimi i aktoréve né Prishtiné, viti 1968, mé pérpara ka gené si studio e dramés, prané Teatrit
Kombétar. Mandej, Shkolla e Larté e béri si degé té vecanté dy-vjecare si Shkollé e Larté, qé ishte degé
e Artit Dramatik edhe uné meqé isha ende né shkollé té€ e mesme kisha mundési t€, té paragitem atje
pavarésisht qé nuk e kam kryer plotésisht shkollén e mesme. Késhtu qé&, uné shumé e re jam
regjistruar né Shkollén e Larté Pedagogjike né Prishtiné.

Ares Shporta: Me 16 vjet?

Luljeta Ceku: ...17 vjege, 17 vjet, vetém klasén e treté kam gené né Normale dhe me ndihmén e, e
dhénies sé provimeve shtesé né Shkollén e Larté kané gené katér landé gjuha shqipe, gjeografi, histori
dhe matematiké. Ashtu éshté pranuar si shkollé e mesme né ményré gé uné té vazhdoj studimet né
shkollén e larté, késhtu gé uné kété shkollé e kam kryer shumé herét dhe até dité kur e kam marr
diplomén pér mbarimin e Artit Dramatik dekani i fakultetit Bardhyl Zajmi mé uroi dhe mé tha qé jam
studentja mé e re né Universitetin e Prishtinés, né até kohé. Domethéné ashtu ishin kriteret...

Ares Shporta: Studentja ma e re jeni koné&?

Luljeta Ceku: Ma e reja, domethoné né até moshé, domethéné pa e kryer shkollén e mesme ti nuk
mundesh me gené né até timpon, ato studimet e larta, por ashtu ndodhi. Por paraprakisht t’ju them
edhe nji gjé qé pér té vendosur pér aktrim nuk e pata guximin gé t’ju them menjéheré prindve edhe
pse uné jam rritur pa diferencé si femér né shtépi, kam pasé gjithmoné pérkrahjen e prindérve sepse
kam gené gjithmoné shumé aktive edhe né shkollé fillore, edhe né Shkollén e Mesme Normale, kam
gené anétare e shogérisé “Agimi” gé 15 vjece domethané uné veg isha né njé skené né njé ményré apo
né tjetér me aktivitete té ndryshme gé béjsha si nxénése. Por nuk e pata guximin se ishte tabu atéheré
dhe déshira e tyre ishte t€ béhem mésuese, sikur imagjinatén e tyre thejsha, sikur nuk...

Por shkova né Prishtiné ngase kisha me ké té konsulltohem, e kisha hallén atje edhe burri i hallés ishte
njé njeri shumé i ngritur, ka mbaruar studimet né Zagreb, tani i ndjeré. Dhe konsulltova ate, ai pastaj i
thirri prindérit e mi natyrisht menjéheré, u konsulltuan dhe rané dakord gé uné té studioj kété, kété
degé dhe do té, orientimi im jetésoré do té jeté aktrimi edhe ashtu ndodhi. Uné me kohé diplomova,

kam treguar sukses edhe né vitin e paré edhe né vitin e dyté. Kam qgené gjeneraté e dyté e aktoréve,
cilét u kualifikojshin me shkollé ngase Teatri Kombétar éshté themeluar nga entuziastét amatoré té
gjitha vendeve, prej Peje, prej Gjakove, prej Prishtine, prej Prizrenit. Domethéné, nuk kané gené aktoré
profesionist né kuptimin e shkollimit, jo si aktoré gé shin té punésuar aty. Ata ishin aktoré té
mrekullushém por tani ishte nevoja, ishte kohé tjetér qé té keté kuadro me kualifikim.

Pra uné isha ajo gjenerata e dyté gé mbarum, mbarova degén e aktrimit dhe ashtu u orientova
profesionalisht pér jetén. Vitin e paré pasi qé i kam kry studimet né Prishtiné jam punésuar né Teatrin
Popullor atéheré u qujke, Popullor Krahinor. Ngase né até kohé paralel me dramén shqiptare ka gené
edhe drama sérbe. Nji vjet kam géndruar aty edhe pse déshira ime ka gené gé né fillim té kontriboj né
Prizren dhe para se té konkuroj né Prishtiné, kishte nevojé pér femra, dhe nuk u diskutojke u pranojsha
menjiheré. Por pata ardh kétu né Prizren dhe mu aty né Shtépiné e Kulturés ku vazhdova té punoj
kérkova puné prej Shtépisé sé Kulturés, por né até kohé mé thané gé nuk kané vend pune pér aktoré,
nuk kané parapa me rregullore, késhtu q€ mora pérgjegjen se nuk mund té€ mé punésojné.

Ares Shporta: Qysh ka funksionu BVI-ja [Bashkésia Vetéqgeverisése e Interesit] pér até kohé, pér
kulturé?

Luljeta Ceku: BVI...

Ares Shporta: Cfaré njésie ka gené?

Luljeta Ceku: Si the?

Ares Shporta: Cfaré njésie ka gené BVI-ja pér kulturé, qysh ka funksionu?

Luljeta Ceku: BVI-ja pér kulturé ashtu jané qujt ato, ato kané gené organizaté né vete e cila i ka mbajt
financat. Ajo domethané BVI, BVI, BVI-ja e kulturés ka financu Shtépiné e Kulturés, pér trashégiminé
kulturore kété bashkésiné apo si quhet tani nuk e di...

Ares Shporta: Ajo ka gené enti...

Luljeta Ceku: Enti pér Mbrojtjen e PErmendoreve ashtu, fakt. Edhe arkivin.

Ares Shporta: Arkivin.

Luljeta Ceku: Késhtu, po. Né kuadér té Shtépisé Kulturés ka gené biblioteka sepse né até kohé ka pasé

vetém tea... domethéné ka pas Teatri Amator heré pas here ka punu, por jo rregullisht dhe po flas pér
vitin 1971 kur uné kam diplomuar kam kérku puné né Prizren, por mora pérgjegjen se nuk kané

mundési me m’punésu dhe uné u ktheva né Teatrin Popullor e atje punova nji vjet. Nuk mund té them
gé béra ndonjé pérvojé té madhe se isha fillestare, vetém dy-tri role té vogla epizodike i kam pasur né
disa projekte né Prishtiné. Por uné nuk isha shumé e kénaqur q€ isha aty, té them té drejtén, nuk e di
pse, nuk mu pérshtatke Prishtina (qesh) né até kohé edhe mendjen e kisha né Prizren.

Por, ndodhi nji mrekulli g€ uné até person gé e pata pyetur pér puné gé té vijné dhe té kérkojné aktoré
né Prishtiné dhe mu drejtuan menjéheré mua, ngase ai ka gené njé profesor i imi i gjuhés shqipe dikur
né Normale, Bashkim Qereti ka qené sekretar pér BVI té kulturés dhe nji malazez i cili ka gené drejtor i
Shtépisé sé Kulturés, Jaksha Shalevig. [Ata] thané gé, “Komuna e Prizrenit ka vendosur ta formoj
teatrin profesional né Prizren”, po flas pér vitin 1972. Ishte kjo njé befasi dhe meqé uné isha aty aktore
né Prishtiné dhe Luan Daka i Prizrenit, na u drejtu neve dyve dhe na vendosém qé té vijmé né Prizren.
NE té njejtén kohé ata u konsultun me neve kush tjetér do té kishte mund me gené i interesum.

Atéheré, Muharrem Qena regjisor i njohur i joni, ka pasé kriza té médha né até kohé me Teatrin
Popullor pér arsye gé ai mé sé miri i ka dité (buzéqesh), i ndjeri. Edhe ai vendosi té vijé si regjisor mé
gjithé bashkéshorten Igballe Gjurkaj Qena, aktore e re gjithashtu ajo. Dhe u béném katér dhe Sabedin
Prekazi nji aktor i Mitrovicés si dhe Melihate Qena e cila ishte njé aktore g€ té njejtén kohé pat diplomu
né Akademiné e Arteve né Beograd. Ishte e vetmja aktore me akademi e cila nuk ishte punésuar né
Teatrin Popullor, pér shkak té arsyeve gé ajo mé voné m’i ka treguar. Pér shkak té kushteve gé asaj nuk
i jané ofru aty, asgjé pothuajse edhe pse ka qené me akademi té kryer. Profesoreshé e rusishtés ishte
né Mitrovicé dhe na e ftuam edhe até, dhe u béném njé ekip i miré qé€ té formojmé Teatrin Profesional
né Prizren.

Vitin e paré patém realizu tri projekte shumé té mira, shumé té suksesshme me Muharrem Qenén, njé
regjisor me pérvojé. Edhe pér ne aktorét e rinj ishte nji, nji eksperiencé e jashtézakonshme shfagjen
“Koloneli Shabert” té Balzakut dhe gjithashtu njé shfagje pér fémijé té nji shkrimtari spanjoll Artur
Foke, “Ambrozio” e “Shfaroskovén” si dhe njé komedi té Jozhef Horvat “Gishti para hunde”. Ishte
véshtiré né até kohé, Prizreni kishte humbur publikun e teatrit, nuk kishte té formuar, ngase Teatri
Amator heré pas here ka punu ndonji projekt si u informuam na. Uné herén e fundit, pér 500 vjetorin e
Skénderbeut e kam paré si nxénése né vitin 1968 né Prizren, shfagjen pér Skénderbeun.

Ka gené njé shfagje gé e mbaj né mend dhe para asaj njé kohé né vitet ‘60-ta, ‘62, ‘63, ‘64 nése nuk
gaboj ka vepruar Shemsedin Kijatani si regjisor amator entuziast, i cili heré pas here ka béré ndoniji
projekt pér teatrin e Prizrenit. Duhet t’ju them se mé sé pari né Prizren éshté themelu Teatri
Profesionist, mas luftés né vitin 1945, domethéné jo vetém teatri por té gjitha institucionet
profesionale jané themeluar né Prizren, sepse Prizreni ka gené kryeqytet atéheré pér Kosovén si e
kané quajtur atéheré Kosovo i Metohija. Domethéné radioja, Teatri Profesional, “Rilindja”, kéto
institucione profesionale jané themeluar né Prizren. Por mé tej, me té térhequrit e tyre né Prishtiné
zbrazétia kulturore né Prizren ka gené shumé e madhe edhe nji, nji hendek shumé i madh pér qytetin
c¢faré ka gené Prizreni gjithmoné me tradité edhe me, me qytetérim.

Por paralele ka funksionu shogéria “Agimit”, e cila éshté themeluar né vitin 1944 dhe mund té them se
vetém ajo shoqéri ka mund té mbaj né njé ményré ose tjetér zbrazétiné kulturore té kétij qyteti dhe
edhe aty uné kam gené anétare gé né vitin 1965-‘66, prej klasés paré té shkollés sé mesme. Pra ne
erdhém me njé entuziazém, sidomos uné gé isha e Prizrenit dhe Luani, ne déshirojshim qé né Prizren
té forcohet ai Teatér Profesionist, por pérséri nuk ndodhi ajo pér fat té keq ngase presioni politik ishte
shumé i madh. Nuk mund té ekzistonte vetém teatri shqiptar edhe né até kohé kané gené kéto
probleme. Prizreni éshté tre gjuhésor edhe duhet té jeté edhe drama sérbe, edhe drama turke. Ata
shpallén konkurs edhe drama sérbe edhe drama turke, po s’kishte té interesum nja dy aktoré erdhén
prej Sérbisé edhe nuk pané ndonji perspektivé, kushtet ishin shumé té vobekta pér t’'i mbajtur tri
ansamble né nji, me nji buxhet ¢faré e kishte Komuna e Prizrenit.

Kéto ishin arsyet gé nuk ishte aty problemi, ishte vetém qé shqiptarét mos té kené teatér por né té
njejtén kohé arriti teatri, arriti té themelohet Teatri Profesional né Gjakové, u bé miré. Edhe pse
Gjakova nuk kishte aq tradité c¢faré kishte Prizreni né asnji ményré, por ishte kohé e tillé dhe ajou
themelua né Gjakové. Ata punuan mandej me sukses natyrisht kur u krijun kushtet edhe godinén e
fitun. Po flas pér kohén e komunizmit, se Gjakova i kishte disa pérparési (qesh) qé gjenerata joné i din
pér até kohé pse edhe qysh. E Prizreni mbeti pa Teatér Profesionist. Ne punuam vetém dy vjet si
profesionisté, mandej si gjysém-profesionisté, se nuk ishim té mjaftueshém vetém pesé-gjashté aktoré
ta mbajné njé repertoar gé ¢do heré té njejtit té lujm, nuk ishte ajo kohé sikur sot merr aktor edhe prej
dika me honorare, i angazhon pér ndoniji rol, nuk ishte ashtu, duheshe me pasé nji vend pune, edhe
fillun problemet.

Né vitin 1974 u shpartallu pér fat té keq. Uné nuk isha e interesume té kthehem né Prishting, por
kolegét e mi e gjetén veten né Prishtiné pérséri, sepse Muharrem Qena ishte emér mund té punésohej
ku té kishte déshiré. Ai u kthy fillimisht né televizion edhe Meli gjithashtu, Igballja né teatér, Luani
shkoi né Moské té studioj regjin€, Sabedin Prekazi né televizion. Késhtu qé ,ata gjetén puné, uné
mbeta aty. Natyrisht jo gé ata deshtén menjéheré té mé mbajné, sepse ne u pérjashtuam né njé
ményré ose tjetér, morén vendime tjera edhe pse né fillim ishin vendimt pér, pérgjithmoné, kontraté e
pérhershme si e qujshin atéheré. Uné e angazhova njé avokat edhe kérkova té drejtén teme qé uné
déshiroj té mbetem né Prizren. Jam e Prizrenit dhe nuk déshiroj té shkoj né Prishtiné. Dhe disi u bé gé
mbeta aty.

Po mbasi mbeta vetém ishte shumé e véshtiré tani se si té veproj dhe cka té béj si profesioniste.
Mendova, thashé, pér fillim do té ishte miré té punoja mé fémijét dhe béra njé shpallje, njé konkurs pér
té gjitha shkollat g€ ishin né Prizren, fillore. Dhe pér befasiné time u lajméruan gindra e gindra nxénés.
Natyrisht, kriteret ishin gé ata té ishin té€ shkélqyer, g€ mos té kené problem gé do té hupin kohé aty e
nuk do té kené kohé pér mésim dhe uné pata mundési qé t’i zgjedh ata mé té mirét. | kam shénimet
edhe akoma i ruj fletoret e gjithé atyre fémijéve qé jané lajméruar né konkurs. Edhe i pérzgjodha,
domethané, béra njéfaré audicioni dhe fillova punén me ta. E ka gené viti 1974 domethéné ‘75, atéheré

kur ngela vetém domethéné pa kolegét e mi profesionist dhe ashtu fillova dhe nuk e kisha idené tash
se ¢’'té béj tash duhet t€ mendo;j.

Dhe kjo ishte njé gjé shumé e miré gé béra, ngase me ata fémijé uné mbajsha edhe mésim edhe i
mésojsha pér gjérat mé elementare té teatrit, pér teatrin. Domethéné, ta krijojné njé fjalor para se té
hypin né skené. Edhe i zgjodha disa [éndé té cilat i praktikojsha me ta, domethéné |éndén e aktrimit,
lévizje skenike bojsha me ta dhe pak a shumé historiné e teatrit dhe diksionin, té folurit. Dhe ishin kéto
ditét mé té bukura, jo vetém pér mu, por edhe pér ata fémijé. Dhe késhtu uné i edukova ata pér shumé
kohé dhe ata mbasi gé e kryjshin klasén e treté u rritshin e ata mujshin me lujt edhe né shfagjet me té
rritur dhe ashtu uné krijova njé kuadér shumé té miré té aktoréve edhe mashkuj edhe femra.

Mos harroj té them se né vitin 1975 pér heré té paré e lexova shfagjen me fémijé “Lulja dhe shega” té
Vedat Kokonés, nji tekst shumé i miré pér fémijé dhe ajo shfagje u xhirua pér Televizionin e Prishtinés
dhe éshté dhéné dy herash me vazhdime. U xhiru si shfagje por éshté dhéné me tri vazhdime, ka pasé
shumé sukses. Dhe sa heré gé vijshin gazetarét té bisedojné me ata fémijé€, u befasojshin me ményrén
se si ata flitshin pér teatrin, flitshin me gjuhé té teatrit. Ata dijshin se ¢’éshté roli i regjisorit, {numéron
né gishta} cka bén regjisori, kush éshté ispicienti, kush éshté dramaturgu, ¢ka jané lévizjet skenike e
tjera, e tjera. Ishte njé gja e mrekullushme.

Pasi gé e realizova até pjesé, tani ishte radha qé té bé&j edhe dicka me té rritur dhe ishte njé tekst
ndoshta pér, pér kuptimet sot, nuk e kisha béré ndonjiheré, nji tekst soc-realiz€m, “Dashuria triumfon”
gé trajtonte njé temé té njé martese né mes dy konfeksioneve té njé sérbi me njé katolike té Prizrenit.
Domethané, njé shfagje qé e ka shkruajtur Kolé Pjetér Shiroka, nji entuziast i teatrit, ka gené shumé
kohé edhe sekretar i BVI-sé né Prishtiné. Mé tha gé ta béj até tekstin e tij dhe uné pranova. Nuk ishte
shfagje gé uné sot e parapélqgej se si éshté béré né até kohé, por ka gené njé shfagje simpatike, u pélqy
nga publiku. Por, ashtu fillova se nuk kisha pérvojé né regji, nuk isha regjisore isha aktore, ishte shumé
e véshtiré pér mua ta marr até rol, ishte njé pérgjegjési shumé e madhe. Po gradualisht fillova ta
sprovoj veten.

Ares Shporta: Kush punonte me ty, kush ka gené pérreth teje?

Luljeta Ceku: Amatorét, njerézit entuziast...

Ares Shporta: Cka kané pasé rol?

Luljeta Ceku: Té gjithé mandej, i ndajsha rolet pér ta, dikush ishte ispicien, né Shtépiné e Kulturés e
kisha vetém njé elektricist edhe nji qé e bénte dekorin. Ai ka gené shtépiak Hadi Hoda, ka gené njé
njeri i jashtézakonshémi i cili kuptonte {tregon me duar kokén} dhe e donte teatrin (buzéqgesh) edhe ai e

bénte skenografiné. Domethéné né ményré shumé naive, shumé mos té them diletanteske se
amatorizém éshté gjé e madhe edhe pér mu nuk ka ndonji dallim kur ajo béhet miré. Por ashtu ishin

rrethanat, kushtet ishin késisoji edhe BVI-ja e kulturés nuk kishte, nuk kisha ndonji suport té madh
material, né kuptimin e késhtu té jep fond pér dekorin, pér kostumet e té tjera. Pér até shfagje gé ju
pérmenda “Dashuria triumfon” kam huazur kostumet e veshjes katolike ose sérbe prej shoqgnive,
shogérive kulturore-artistike edhe prej bacit Shtjefén Qollaku, i cili i ndjeri ka pas fond, fondus né
shtépi dhe bashké me te i kom pérzgjedh kostimet. Kérkojsha bashképunétor prej qytetaréve
domethoné, ata gé e dijsha gé pak a shumé mujn me dité pér até cka uné kérkojsha késhtu edhe
fillova.

Mora rolin edhe té organizatores edhe té regjisores edhe asaj gé do ta jep edhe idené si duket njé
skenografi, se s’kisha scenograf profesionist e té tjera. Krejt ajo ka gené njé periudhé shumé e véshtiré,
por uné e dojsha punén time (gesh) edhe ishte njé lloj mbijetese pér té géndruar né até vend pune
edhe té jem né Prizren, sepse nuk déshirojsha té kthehem né Prishtiné. Pastaj suksesin mé té madh e
kam arritur me “Pushkét e nénés karar” té Bertolt Brehtit', ajo ka gené nji, nji aventuré e imja gé té béj
njé vepér té njé klasiku shumé té madh cfaré éshté Bertolt Brehti, sepse ai éshté njé teatér né vete pas
Stanisllavskit® éshté Brehti qé ka njé rrymé krejt tjetér pér teatrin, ta béj tekstin e tij. Dhe pér ¢udi ajo
shfagje pat shumé sukses, uné e mobilizova veten aq shumé sa qé nuk muj me besu gé kam arrit ta béj
até pjesé, vet isha né rolin kryesor tjerét ishin amatoré té ri.

Por né festivalin né Kullé shkojshim zakonisht, gé éshté né Vojvodiné. Domethoné, shkojke Kosova,
Vojvodina dhe Sérbia e ngushté ashtu e qujshin, lujshin domethané disa mramje gé u zhvillojshin né
até festival dhe ishte festival me shpérblime, me té gjitha. Na murém kritikén ma té miré t&€ mundshém
pér até shfagje. Ata u habitén me pérkushtimin tem dhe me moshén time dhe me moshén e aktoréve,
nuk mujshin me besu qé njé vepér kaq e madhe mund té béhet prej njerézve kaq té rinj dhe na i
murém gati té gjitha shpérblimet e posacérisht u lavdéruam pér té folurit mé té bukur skenik. Dhe mua
mé shpallén si regjisore mé té miré, mé té suksesshme dhe natyrisht edhe pér rolin gé e luajta dhe pér
disa amatoré pér rolet epizodike.

Ares Shporta: Kush ka lujt né shfagje, kush ka gené?

Luljeta Ceku: Aty kané luajtur Blerim Kastrati, i cili gjithashtu éshté shpérbly, nji talent i rrallé, njé
djalosh jashtézakonisht skenik, me njé té folur shumé té bukur té shqipes. Zana Gjonbalaj, Deshire
Nurkollari, Osman Goranci, Luljeta Cejku e kam pasé edhe nji té ngjashme me emrin (buzéqgesh), po
ajo Cejku jo Ceku. Bashkim Ostrozubi, Nuhi Bytyqi, kéta kané gené profesoré té shkollave té mesme
edhe Bashkimi edhe Nuhiu, kurse kéta kané gené mé té ri, té gjithé nxénés té shkollave té mesme.
Shfagja u pélgye shumé dhe me... kur u kthyem né Prizren té€ gjithé natyrisht edhe ata té Shtépisé sé
Kulturés ishin té kénaqur me punén time me ato shpérblimet gé i kisha marr edhe BVI e kulturés.

! Bertolt Brecht (1989-1956) poet gjerman, dramaturg dhe perreformator teatral. Teatri epik i té cilit u largua nga
konvencionet e iluzionit teatral dhe zhvilloi dramén si njé forum shoqéror dhe ideologjik pér kauza té majta.

? Konstantin Sergeyevich Stanislavsky (U lind né Moské, mé 17 janar 1863 - vdi¢c né Moské, mé 7 gusht 1938),
aktor, regjisor dhe teatrolog rus. Ai njihet mé sé miri si krijuesi i sistemit té Stanislavskit, i cili mé voné ndikoi né
zhvillimin e aktrimit metodik.

Uné gé atéheré menjéheré e shfaga déshirén qé té shkoj té specializohem diku pér regji, té kem njé
pérvojé ma tjetér pér regji, sepse uné e kisha kry vetém aktrimin jo edhe vetém até vend pune e
mbajsha si aktore, jo si regjisore. Dhe konkurova pér Pragé né vitin 1979, ‘80-tén kam qgené né
Akademiné e Teatrit né Pragé. Se Praga e ka vec, e ka FAMU-n qé éshté pér film dhe DAMU-n gé éshté
vetém pér teatér. Dhe kam patur fatin gé té jem né até qytet pér nji vjet sa ka zgjat ai specializim, sepse
éshté gyteti i teatrove Praga. Edhe zgjodha até vend sepse uné nuk njihsha ndonji gjuhé té huaj, té
them dhe rusishtja ishte e huaj po ishte vend g€ i takojke Paktit té Varshavés, domethéné ata ende
ishin né até socializém edhe rusisht mujshe me konkuru. Ndonése u dufke me njoft nji gjuhé té dyté
pérpos cekishtés, uné até gjuhé nuk e njihsha, rusishten pak a shumé prej shkolle e kisha, késhtu
mujsha m’u kuptu. Dhe pérvoja ime né Pragé ishte njé gjé e mrekullushme gé mé ka ndodh né jetén
time.

[Kétu ndérprehet intervista]

Atéheré ministri apo si éshté qujt atéheré pér kulturé né nivel té krahinés... ka gené shumé véshtiré té
konkuroj dikush gé ka té kryer vetém Shkollén e Larté jo ndonjé fakulltet, por meqé uné isha shumé
prezente né gazetat tona pér sukseset e mia, pér entuziazmin tim, pér punén gé e bojsha né Prizren
vetém né teatér, ata e morén até parasysh edhe ma dhané pélgimin pér té shkuar, ishte nji shkémbim i
studentéve gé ekzistonte atéheré né mes té kétyre shteteve té Jugosllavisé dhe té Cekosllovakisé né
até kohé. Dhe pérvoja né Pragé mé ka mobilizu mé tepér, domethané ishte nji eksperiencé e
jashtézakonshme. Ngase atje, duhet té ceki, sepse kam béré stazh né disa teatro shumé té njohura té
Pragés, por njéra qé mé ka léné pérshtypje ka gené teatér né Vinogradec quhet, ku ka luajtur edhe
Aleksandér Moisiu i joni i madh, aktori me origjiné shqiptare, ajo ka gené nji, nji, ka gené (buzégesh)
nji ndjenjé e vecanté gé té jem né até teatrin ku ai ka luajtur. Dhe stazhin e kam béré te Jarosllav
Dudek, qé ka gené njé regjisor numér nji pér Televizionin e Pragés, domethéné televizionin shtetéror.

Pjesa e Dyté

Ares Shporta: Atéheré po vazhdojmé me Pragén.

Luljeta Ceku: Pragén {pohon me koké}.

Ares Shporta: Edhe ma voné ktheheni né Jugosllavi apo ¢ka bohet mas Pragés?

Luljeta Ceku: Po, po. E tashti, né Pragé e kam pasé nji mundési shumé té miré qé té ngeli né akademi,
por prapé nuk mujta me vendos...

Ares Shporta: Cili vit?

Luljeta Ceku: 1980. Sepse uné paralel me teatrin gé shkojsha me bo stazhin domethoné né teatér si e
pérmenda ma herét né Vinogradec, aty ku ka luajt i madhi Aleksandér Mojsiu, aktori me origjiné
shqiptare, uné shkojsha edhe né Akademiné pér Teatrin e Kukllave. Isha shumé e interesume gé té béj
nji praktiké edhe aty, se kisha déshiré megé punojsha me fémité edhe Kosova atéheré fare s’ka pasé
teatér té kukllave, gé té béj njé lloj pérvoje gé me mujt me kriju nji teatér té kukllave né Prizren, por ajo
nuk ndodhi. E para e punés m’u duk qé nuk isha né moshé té madhe atéheré né Pragé kur isha, por
prapé mu duk qé edhe katér vite né akademi do té ishte shumé pér mu.

Atéheré isha 28 vjeg, sa isha, po megjithaté e béra até stazh domethoné, u njoftova me llojet e
kukllave, si quhen e si punohen, teknikén e tyne e tjera. Po kur erdha né Prizren prapé u ktheva né
puné aty ku punojsha né Shtépiné e Kulturés si aktore. Kérkojsha fonde prej Shtépisé sé Kulturés, nuk
kishte e teatri i kukllave kushton, sepse ato duhet t’i porosisésh edhe até pérvojé ne né Kosové nuk e
kemi patur. Nuk kemi patur njeréz qé kishin me i mbaru ato, ¢farédo lloji gé jané, a jané marioneta, a
jané lavajka apo jané lloj tjetér i kukllave t€ cilat nevojiten pér teatér. Ajo déshtoi, ai plan déshtoi, gé
mé vjen keq. Por, né ndérkohé né Prishtiné filloi teatri i kukllave, gé mé vjen miré gé kolegia ime Meli
Qena arriti té, t€ punoj me até puné. Domethéné, té, té krijohej teatri i kukullave né Kosové dhe t’i
pérmbushi kérkesat e fémijéve tané.

Ngase, ai teatér levizé vjen edhe né Prizren edhe né Pejé e né vendet tjera. Pra ky ishte synimiim gé né
Pragé té béj edhe dicka gé kishte me gené e nevojshme pér Prizren. Dhe mé interesonte shumé dhe
pantomima, sepse Praga éshté shumé e njohur dhe shkojsha edhe né até teatér gé éshté nji, nji lloj i
vecanté i teatrit, se Vlladisllav Fiallka éshté njéri prej pantomimikéve mé té médhenj té botés, mbas
Marsej Marso gé éshté francez. Por pér fat té keq, ai lloj i teatrit né Kosové nuk u aplikua asnjéheré prej
askujt pér fat té keq dhe edhe nji teatér gé duhet ta vegoj né, né Pragé éshté teatri “Laterna Magica” gé
éshté njé lloj i tetrit té vecanté gé loja me aktoré té gjallé né skené pércillet edhe me imazhe né
prapavijé {tregon mbrapa}, qé do té thoté film ose vallézime e tjera.

Edhe ky teatér ka gené nji, nji eksperiencé pér mu e veganté gé té shkojé dhe té shoh dicka gé askush
né boté nuk e ka, se vetém cekét e kané. Pra, pérvoja ime né Pragé éshté e, e, e shkélgyer, domethéné
vetém uné e kam pasé até fat si aktore g€ té jem né nji qytet pér nji kohé dhe té jem ¢do mramje né
kontakt me teatrin. Se aq shumé ka teatro, ag shumé ka projekte té bukura sa nuk do t’i harroj kurré.
Dhe njé gja gé éshté dokument dhe ndoshta ndonjé dité mund t’ju ofroj edhe materialin gé kam
intervisté shumé té miré pér Akademiné e Filmit né Pragé g€ nji studente gé ka mbaruar até akademi,
ka béré njé intervisté me mu pér... qé éshté né arkivin e tyne. Domethoné, prej nga vi, eksperienca
ime, kush jam uné si shqiptare, domethéné asnjéheré s’kané dégju gé éshté ndonji femér shqiptare
regjisore, si punoj atje e tjera. Edhe pérvojén time né Pragé, mendimi im pér teatrin atje, cka mé ka
pélgy ma s’shumti, cilat projekte e tjera, e tjera.

Nése mé pélgente ndonji shfagje shkojsha disa here me e pa pér shembull, ashtu m’u dokke gé té
shkoj nga disa heré. Eshté nji shfagje té cilén kam shku me pa katér heré “Kocici hra” qé éshté “Loja e
macave” quhet, njé shkrimtare qé uné pér heré té paré dégjova Istvan Orkeni® té nji hungarezi, i cili
ishte laureat né letérsi, uné kam kérkuar shumé edhe kétu ta gjej até tekst né cfarédo gjuhe qé e
njihsha domethéné serbo-kroatisht apo kroatisht, por nuk kam arrit ta gjej. Njé shfagje té
mrekullueshme né “Tilovo Divatlo” gé éshté njé prej teatrove mé prestigjoze t€ Pragés. Do té thoté
shkoja té shihsha disa heré, ose “Véllezérit Karamazov” té Dostojevskit, shkojsha e shihsha disa heré
sepse ishin projekte té shkélgyeshme.

Por, edhe nji dicka muj me thoné pér Pragén né teatrin né “Zabradli” qé éshté né gendér té Pragés,
shumé afér me akademiné e teatrit, aty funksionon edhe ky Vlladisllav Fiallka domethoné ai
pantomimiku. Aktorét e atij teatrit kané gené krahu i djathté i, i Vacllav Havell*, & uné ma voné e kam
kuptu jo atéheré, sepse ajo ka gené krejt mshefté dhe mé vjen miré gé kam gené né aférsi me ata
aktoré. Mandej kam pa disa intervista né gazetat e Jugosllavisé si “NIN” e disa gazeta tjera, s’e di nése
ju e keni té njohur cilat jané ato gazeta, té Beogradit ose té Zagrebit, ka qené njé aktor Bartoshka gé
éshté njéri prej aktoréve mé té miré atje té teatrit, qé ka gqené shoku mé i ngushté i Havellit.
Domethoné, po du me thon me kété gé artistét jané ata qé i lévizin gjanat, domethoné Havell ka gené
dramaturg, kurse krejt kéta aktorét e teatrit avangard kané qené pérkrahésit e tij té ndryshimeve né
Pragé, se uné kam gené né kohén e errét té komunizmit, té ‘80-tat.

Mund t’ju them se kur shkojsha prej kétu, prej Beogradit pér shembull me aeroplan deri né Praggé,
Beogradi ishte njé metropol me shumé drita, kurse Praga ishte nji, nji qytet i mrekullushém né terr.
Uné s’'mujsha me kuptu até, pse cka po ndodh me até shtet. Sepse kur shkojsha né teatér mbramje
voné, masi qé u kryjke shfagja edhe dilsha prej... plot, gjithmoné ishte plot se ata kané shumé teatro
té bukra, t&€ mdhaja me shumé ulése, me nji mijé e sa pér shembull edhe koncertet paralel pércjellsha
né “Dvorak Osnin” ose né “Smetanov”, domethané koncertet e muzikés klasike, i ndégjojsha hapat e
mi né rrugé, u zhdukshin njerézit, domethéné jeté nuk kishin ata. Ishin né revolté, por megjithate cdo
gjé funksiononte né art, ashtu né nivel {ngrit dorén larté} té duhur.

Uné nuk mujsha me kuptu até pse éshté ashtu. Kurse, knej {sikur ngren dicka me duar kah vetja} né
Jugosllavi, si¢ thash né Beograd, gjithcka vizllonte prej reklamave, prej dritave. E késhtu ishte ajo
eksperienca ime si e kom pa une Pragén edhe pse Praga éshté njé qytet shumé i bukur me nji
arqitekturé té jashtézakonshme. Eshté i vetmi qytet qé i ka, i pérfshin té gjitha stilet né argitekturé,

3 Istvan Gydrgy Orkény (1912-1979) ishte shkrimtar hungarez me bazé né Budapest, shfagjet dhe romanet e té
cilit shpesh shfagnin situata groteske.

4 Vaclav Havel (1936-2011) shkrimtar dhe disident politik, i cili shérbeu si Presidenti i fundit i Cekosllovakisé nga
viti 1989 deri né shpérbérjen e Cekosllovakisé né vitin 1992, dhe mé pas si Presidenti i paré i Republikés Ceke nga
viti 1993 deri né vitin 2003. Si shkrimtar i letérsisé ceke, ai njihet pér shfagjet, eseté si dhe veprat tjera letrare.



https://cs.wikipedia.org/wiki/Ko%C4%8Di%C4%8D%C3%AD_hra

prej rokoko®, barok®, gotik’ e tjera. Nuk mujsha me kuptu até presionin qé e kané pasé intelektualét né
até kohé. E aty ku banojsha né konvikt, njoftojsha edhe njeréz vendas prej qyteteve tjera, shumé
studenté té€ talentuar, por shumé pesimist pér té ardhmen e tyre, e kjo osht’ ajo historia...

Ares Shporta: Qysh ndodhi kthimi prej Pragés né Prizren?

Luljeta Ceku: Nji profesor gé thash ma herét, insistojke thojke, “Rri né akademi se uné po e shkruj
referencén gé ju nuk keni teatér té kukllave. Mundesh me nejt, do té ndihmoj qé té regjistrohesh”. E
nuk pranova i thash késhtu, “Uné po punoj me amatoré né nji Shtépi té Kulturés, e du kété puné edhe
nuk po mé duket gé mundem edhe katér vjet larg familjes”, ishte hera e paré qé uné u largova aq
shumé prej familjes, isha shumé e re. Edhe u ktheva pérséri né Shtépiné e Kulturés edhe vazhdova
punén, domethané me projekte tjera por kriteret e mia u shtun nuk isha... mé herét kisha mé shumé
guxim té marr pérsipér {sikur ngreh dicka kah vetja} nji regji. Mas pérvojes né Pragé kisha njéfaré
skepse, se teatri kérkon shumé dhe mendojsha se ¢ka mund té béj dicka mé miré. Edhe déshirojsha
edhe té kthehem né aktrim, té luj mé tepér se sa té béj vetém regji.

| binda kéta té kolektivit dhe té Shtépisé sé Kulturés qé té fillojmé bashképunimin edhe me kolegét e
mi té tjeré regjisoré profesionisté, gé té vijné edhe ata, qé té mos pérsériten ose ndoshta nuk do té
mund té béj cdo heré shfagje shumé té miré. Dhe angazhum edhe regjisoré té tjeré dhe ¢do heré népér
festivale kemi korr shumé sukses. Si nji prej tyne éshté “Sfinga e gjallé” me Sejfo Beto Krasnigin, tani i
ndjeré, njé regjisor jashtézakonisht i talentuar i cili ka studiuar né Zagreb. Atéheré ka gené absolvent
dhe déshironte gé né Prizren, meqgé ka qgené i Prizrenit dhe ka lindur né Prizren, déshironte qé né
Prizren té boj, té realizoj shfagjen e diplomés dhe e pat zgjedh “Sfingén e gjallé” té Rexhep Qosjes. Dhe
na u mobilizum dhe ai kérkoi gé té angazhohen edhe aktorét tjeré té cilét pas meje e kishin kryer
aktrimin, por gé nuk kishin gjeté puné né, né Teatrin Popullor dhe rrishin népér shtépiat e tyre pa
puné.

Si puna e Bislim Mugaj {numéron né gishta} né Korishé, i pa puné, aktor i kualifikuar me Shkollé té
Larté, kété gé e pata kryer uné para tij. Alush Sahitaj gjithashtu, Samedin Latifi gjithashtu né Pirané.
Ishin kéta aktoré profesionist me shkolla té kryera po jo té punésuar. Nuk kishte teatri kapacitet t’i
punésoj gjithé kéta qé mbarojshin studimet e aktrimit. Késhtu ka gené ajo kohé&, shumé e véshtiré pér
aktorin. Dhe me premtime gé dhané meqé u shkatérru Teatri Profesionist si¢ pérmenda mé herét, pér

5 Stil i arkitekturés dhe i zbukurimit, gé lulézoi né Evropén Peréndimore né shekullin XVIII dhe qé dallohej pér
larminé e stérholluar té formave e té vijave té cuditshme e té tepruara.

® Baroku éshté njé stil shumé ornuar dhe shpesh ekstravagant i arkitekturés, muzikés, pikturés, skulpturés dhe
arteve té tjera qé lulézoi né Evropé nga fillimi i shekullit XVII deri né mesin e shekullit XVIII. Ajo ndoqi stilin e
Rilindjes dhe parapriu stilin Rokoko (né té kaluarén shpesh i referohemi si "Baroku i voné") dhe stilet Neoklasike.
" Arti gotik éshté njé periudhé artistike e cila zgjati rreth katérgind vjet, se pari ka filluar té zhvillohet né Francén
veriore, né gjysmén e dyté té shekullit XIl, ndérsa né shekujt XIlIl, XIV dhe XV ka dominuar ne ndertimtariné e
Europés Qendrore. Fjala Gotike (arte gotica), rrjedh nga Xhorxhio Vasari, i cili mendonte se ky stil ka té b&jé me
popujt barbaré, edhe pse me gotét ky stil nuk kishte asgjé té pérbashkét.

¢ashtje politike, pérséri u mundu gé€, u mundu Sejfo Beto Krasniqi qé ta ringjalli pérséri até temé. Né
meényré qé ai té punésohet si regjisor edhe kéta aktoré t€ punésohen aty. Por prapé hasi né rezistencé
nuk ishte e mundur.

[Kétu ndérprehet intervista]

Pra, teatri filloi me pasé nji, nji progres né Prizren me “Sfingén e gjallé”. Morém pra pjesé né festivalin
republikan né Kullé gé u mbajke atéheré edhe né Trebinje gé ishte festival federativ. N€ até festival
vishin prej té gjitha republikave dhe krahinave gé u qujshin atéheré, Vojvodiné dhe Kosové dhe ishte
konkurenca shumé e madhe. Por na fitum simpati shumé, shumé té madhe se ishte niji, nji shfagje e
mrekullushme shumé e fugishme dhe até vjet fitum té gjitha shpérblimet e mundshme té festivalit,
pesé maska té arta. Domethéné, mund ta pérfshi edhe veten qé éshté maska e paré e arté, sepse e
murém pér lojé kolektive si aktoré, pér regji, pér skenografi, pér muziké, pér efekte, pér té gjitha,
domethéné c¢ka ekzistonte né até festival maskat e arta té gjitha i fitoi “Sfinga e gjallé”.

Pas atij viti pérséri na pérséritém disa heré até sukses edhe me “Ervehené” né regji té Fetah Mehmetit
g€ isha uné né rolin kryesor, fitova maskén e arté dhe kritikét u shprehén né superlativ pér lojén time
dhe pér shfagjen né pérgjithési. Pastaj pasoi shfagje e Maksut Vezgishit, Maksit, “Proporcionet
hyjnore” gé ishte njé shfagje ndryshe prej krejt deri atéheré qé patém. Natyrisht, uné nuk isha pjesé e
projektit po isha aty me ta. Isha pérkrahése shumé e madhe e Maksit, ngase gjithmoné e kam afru dhe
ai edhe para se me fillu me regji bénte scenografiné e shfagjeve té cilat i realizojshim aty. Por nji gja
duhet té them, né Prizren uné kam pasé koncepte shumé ndryshe prej tjeréve ndoshta edhe kam gené
avangarde edhe pér até kohé. Mé pengonte skena e Shtépisé sé Kulturés, mé pengonte ajo sall€, ishte
shumé e madhe ishte shumé klasike dhe kérkojsha hapésiné tjetér. Dhe mé shkoi mendja te hamami®
dhe e luta regjisorin Fetah Mehmeti, kolegun tim té ndjeré tani g€ té vij ta béj regjiné e “Gofit” té Anton
Pashkut edhe até vetém me femra, kjo ishte ideja ime.

Se na nuk e kishim problem, uné nuk e kisha fare problem angazhimin té femrave aktore ng, né
Prizren. Ishim té rrallé né Kosové gé kishim ndoshta mé shumé femra né role se mashkuj edhe
zakonisht i zgjedhsha pjesét ku femrat kishin rolet kryesore. Dhe u realizua ajo shfagja pér bukuri, por
me njé kusht gé ajo té realizohet né hamam. Dhe uné shkova né kété Entin pér Mbrojtijen e
Pérmendoreve atéheré ashtu u qujke, te drejtori edhe ju luta se si mund ta marrim kété hapsinén e
tea... hamamit. Jo pjesén e paré, {spjegon me duar} ajo pjesa e dyté gé éshté brenda {pérshkruan me
duar skenén} e ka si njé skené té voggél té ngritun, ajo éshté pérdor si pllaké pér g€ joné la dikur, se ajo
ka gené banjo publike pér cdo qytetar.

8 Banjé allaturka, banjé turke. Hamami i Gazi Mehmed Pashés né Prizren gjendet né gendér té qytetit prané
Xhamisé sé Kukli-Mehmed Beut dhe Xhamisé sé Emin Pashés. Eshté ndértuar né vitin 1563-74, nga Gazi Mehmet
Pasha, Sanxhakbej i Shkodrés mé 1573-4.

Dhe pérgjigja ishte gé ata nuk e kané ate shumé nén kontroll, ajo éshté proné e vakéfit’, e kési gjéra.
Por u dakordun gé mundemi me e realizu shfagen aty dhe ishte gézim i madh pér gjithé ne se ishte nji
eksperiencé, se uné i pérgjigjesha té gjitha festivaleve né Jugosllavi atéheré. Shkojsha edhe né “Bitef”
né Beograd qé ishte festival internacional prej krejt botés gé vishin shfagjet. Shkojsha né Sarajevé né
skenat eksperimentale dhe shihsha qé shfaget mund té jipen né cfarédo hapsiré, jo vetém aty. Po edhe
né Dubrovnik mé herét kom gené. Edhe ajo hapsiné ishte e mrekullueshme, domethoné s’kishim
nevojé as pér skenografi, as pér efekte ajo vetvetiu ishte atmosferén né vete, sidomos pér até shfagje
absurde cfaré éshté “Gofi” i Anton Pashkut.

Dhe ka gené njé realizim i jashtézakonshém, né publik i kemi pasur edhe do té huj se pérpara né
Shkollén e Larté, Degén e Anglishtés vishin edhe kéta lektorét anglezé. Po edhe niji cift prej Turqgisé
kishin géllu, nuk di pér ndonji arsye qé kishin ardh si turisté dhe nuk mujshin me besu gé ajo po ndodh
né Prizren, njé shfagje e tillé. Po té njejtén kohé, shfagja ka gené ‘86-tén, veg fillun orét policore me
ndodh né, né Kosové dhe si éshté ajo hapésiré shumé e ngushté, shumé e vogél dy policé me
automatik {sikur mban armé me dy duar} rrishin dhe e kontrollojshin shfagjen. Domethoné, krejt ajo
kontribojke edhe mé shumé bukurisé sé shfagjes, ai represion sepse edhe shfaqja fliste pér nji dicka gé
éshté absurde. Se gjithmoné aty né téré tekstin thuhet, “Té dalim jasht€, té dalim prej dickafit”
domethoné.

E kurré s’e harroj até, ato momente. Po ka gené nji, nji shfagje e mrekullushme. Por nuk u realizu se
géllimi im ishte gé té kemi njé skené alternative, e gé kishte me gené atraktive pér turizém edhe pér
teatér pér shfagje mé té vogla kamertale, sepse jo ¢cdo heré mujshe me siguru publik pér 424 karrika sa
kishte atéheré Shtépia e Kulturés, nuk éshté e mundur. N€ njé gytet té vogél, nuk mund té presim gé té
mbushet salla pér ¢do reprizé, osht’ e pamundur. Ose duhet té jené shfagje ma té vogla, me njé publik
ma té vogél e cila gradualisht mésohet dhe mund té ndértohet nji publik si duhet pér teatér, pér me
pasé nji publik pér téré vitin se hé pér hé pér njé premieré nuk éshté, nuk éshté miré.

Né kété aspekt as sot nuk shoh kéto ndryshime edhe pse sivjet meqé u angazhova pak pér festimin e
Lidhjes sé Prizrenit u mundova gé né Urén e Gurit ta béj njé performansé shumé té vogél, domethéné
njé shfagje qé éshté e mundur té zhvillohet edhe kudo né ndonji hapsiré né Prizren. Kudo, shfagje té
vogla, shfagje atraktive se na kemi hapsira té shumta. Por té kthehemi né kohén edhe té ‘80-tat
domethoné edhe pse njéfaré jete kulturore ka pasé né gytet, por jo qé mund té kénaq shumé, po
megjithaté ka pasé. Teatri i Shkupit “Teatri i Kombésive” atéheré u qujke ashtu gé éshté edhe teatri
shqiptar edhe turk, kané gené vizitoré té rregullt me shfagje né Prizren, jané dhané shfagjet e tyne.
Kané ardhé edhe shfagjet nga Beogradi, ka gené edhe Luba Tadiq, aktor i madh i teatrit jugosllav, sérb,
me “Sufoklen” gé ka gené njé shfagje e mrekullushme e tij, nji monodramé perfekte.

® Vakéfi ose vakuf, éshté njé institucion pronésor me nijet bamirés té patjetérsueshém nén ligjin islam, qé
pérgjithésisht pérfshin dhurimin e njé ndértese, sipérfage toke apo asete té tjera pér géllime fetare apo bamirése
pa métuar qé dhurimi i asetit té kthehet mbrapsht.

Domethoné, heré pas here kemi pasé shfagje edhe nga Teatri Kombétar, qofté drama shqiptare, qofté
drama sérbe. Edhe teatri Gjakovés, edhe teatrot lokale nése kané qené amator prej Peje apo prej
ndonji gyteti tjetér, e késhtu me radhé. Pérmbushjen e krejt késaj zbrazétie kulturore e ka pérmbush
kinemaja, né Prizren kané gené dy kinema, uné kam gené vizitorja e rregullt. Kané gené edhe prindérit
e mi para meje dhe uné jam eduku né até frymé, prindérit e mi kané gené té rregullt né kinema, ne té
vegjél gjithmoné na kané léné dhe ata kané asi... Domethoné, ky ka gené argétimi i qytetaréve né
Prizren, qé té pércillen filmat, por filmat kané gené gjithmoné té pérzgjedhun.

Repertoari ka qené i shkélgyer pér até kohé&, domethéné krejt ato filmat gé jané performu né Holivud
kané ardh edhe né Prizren né até kohé edhe uné kam gené e rregullt edhe né kété sallén gé éshté tani
“Lumbardhi” edhe né até gendrén tjetér tani gé u bé “Evropa” apo si po quhet, atéheré “Kino Radnik”
[Kino Punétori] i thojshin. Kemi pércjellé filmin rregullisht edhe kinemaja ka pasur publik té
jashtézakonshém qé gjithmoné salla ka gené plot, gjithmoné éshté dashté na me ble biletén parakohe
{zgjat dorén sikur jep dicka} jo me shku né shallter edhe aty pér aty me hy, jo, gjithmoné kané gené té
shitura ato. Ka pasé nji interesim shumé té madh.

Edhe jetén kulturore e kané pérmbush edhe kéto shoqérité kulturo-artisitke qé kané gené né gytet, té
gjitha kombeve, kombésive si u qujshin atéheré, dhe uné paralel me teatrin kam gené edhe anétare e
shoqérisé “Agimi” dhe koncertet e tyre kané gené heré pas here, jo shumé shpesh po kané gené mjaft
té mira, té suksesshme dhe edhe pérvoja né até shogéri pér mu ka gené njé eksperiencé e madhe.
Sepse nése sot mund té udhétohet gjithka edhe kané mundési, njerézit pérpara, ne né até kohé, né até
moshé nuk kemi pasur shumé mundési prej prindérve gé té udhétojmé shumé diku. E uné kam pasé
fatin qé si 15, 16 vjece té shkoj né Gjermani me shogériné “Agimi” pér shembull. Ajo ka gené njé gja
shumé e bukur, se qyteti i Prizrenit me qytetin e Bingenit kané gené té véllezéruar sikur qé vazhdon
tradita dhe sot.

Domethéné, ata e kané até “Bingen Fest” se e kané pasé bashképunimin me, me “Progresin” e
Prizrenit, domethané prodhusit e venés gé éshté né Krushé, Krushén e Madhe edhe me Rahovecin.
Késhtu g€, uné kam gené dhe pér heré té paré me aeroplan kam fluturu si 16 vjece, né até kohé ka
gené dicka e rrallé dhe jo e zakonshme. Té njejtin udhétim e kemi pérsérité edhe njéheré mas dy viteve
dhe me shoqériné “Agimi” kam gené edhe né festivalin né Turqi, né Itali edhe né shumé vende té tjera
té Jugosllavisé. Kemi gené edhe pjesémarrés té olimpiadés né Sarajevé, uné kom udhéheqé koncertin
e shognisé. Kemi gené té ftuar pér olimpiadé, né vitin 1984. Dhe nése sot flasim pér aktivitetet amatore
domethoné pa pagesé, né até kohé ka gené ma né nivel sepse aq sa kemi dhané pér nji shogni, né
ményré vullnetare, pa pagesé, pa kompenzim, po aq edhe kemi marr dicka prej asaj shognie se kemi
udhétuar shumé, dhe ato jané shpérblimet té cilat amatori i ka prej krejt kétyre festivaleve.

Qofté te teatri nése kthehem te teatri amator uné me asgjé s’kam mujt me i shpérbly, sepse BVI-ja e
kulturés né até kohé ose buxheti i komunés nuk ka gené mundshém atyne as njé pije t’u ofroj gjaté
provave. E ka gené déshira e tyne gé té marrim pjesé né ndonjé festival, t&€ udhétojmé diku. Ajo ka

gené kénagési e posacme pér té gjithé, sepse ajo rini edhe prindérit e tyre nuk kishin mundési, jo
gjithé prindérit gé ata fémijé té shkojné diku, té shohin njé vend tjetér. Dhe ajo ka gené ai satisfaksioni
ose shpérblimi qé e merrshin edhe natyrisht u shpérblejshin me diplomé, me dicka, me ndonjé

mirénjohje pér rolin qé e kishin aty dhe ajo ishte kénagésia e tyne.

Késhtu pra, uné né Prizren kam vepru prej vitit 1972 deri né vitin 1992, kur filloi pérjashtimi i
punétoréve shqgiptaré nga puna. Domethéné, goditja ishte sidomos te intelektualét, dhe natyrisht qé
edhe uné isha njéra prej atyre e cila nuk e nénshkrova até dokument pa vleré té Republikés sé Serbisé
g€ uné e pranoj até si shtet timin. Ashtu ishte formulu ai, nji, nji fletushké e vogél {pérshkruan me duar
fletushkén} e cila nuk kishte as nénshkrim as vulé, as kurgjé. Dhe uné thashé g€, “Uné até nuk e
nénshkruj se nuk e njoh, nuk e di kush ma ka dérgu”. Por ajo pasoi me pérjashtim natyrisht té
nesérmen. Po edhe me kércénime tjera paraprakisht si punétore gé nuk jam e dégjueshme, nuk vi me
kohé né prova, né puné, e tjera gjana kot.

Domethéné, vetém e kishin géllim gé té mé largojné prej aty. Jo vetém uné, por edhe disa kolegé tjeré
té cilét gjithashtu nuk nénshkrun até, até dokument. Pra, presionin ne gjithmoné e kemi pasé e
sidomos pas demonstratave té ‘81-shit. Nuk ka gené lehté pér shqiptarét né pérgjithési pér ¢farédo
lamie gé kemi vepru, gjithmoné té véshtrum prej nji kandi tjetér. Gjithmoné me pengesa, por ne si
shqiptaré kishim obligim moral edhe obligim toné profesional gé té japim ato ¢cka éshté e mundur pér
neve, sepse ky ishte vendi joné dhe ne déshirojshim gé té shkojmé ma tutje, por té harrojmé, ta [Emé
njéfaré férkeme gjeneratave edhe té punojmé né ményré sa mé korekte, sa mé, me singeritetin ma té
madh. Edhe pse, shpesh nuk ishim té shpérblym aq sa meritojshim, domethéné as pagat nuk ishin ku
me dité se sa, po ashtu ishin ato kohéra.

Sigurisht edhe sot shoh shumé pengesa, sidomos né kulturé, nuk ka shumé pérkrahje, po shoh nji
entuziazém edhe nji déshiré té rinjve gé mé entuziazmojné me pérkushtimin dhe ideté gé i kané.
Sidomos né Prizren po ndodh njé mrekulli me vet faktin qé ajo kinema shpétoi prej njé trysnie té
madhe. Tash po pércjelli programe té ndryshme qé po ndodhin né “Lumbardh”, pérpos asaj té
Dokufestit kur éshté festivali, gé éshté njé festival i mrekullushém po edhe “Lumbardhi” domethéné
po e kthen até sharmin e vet edhe duhet té punohet né até drejtim qé té pérzgjedhen filma shumé té
miré meritor. Né ményré gé té kthehet ai publik, gradualisht té ndértohet nji publik tjetér prej té
rinjéve edhe té gjitha moshave natyrisht, gé té funksionojé ky qytet pak mé miré, sepse Prizreni u bo
nji qytet turistik shumé i pélqyer prej vizitoréve qé vijné shumé.

Por duhet té béhet dicka mé tepér né aspektin kulturor, duhet té ndodhin gjana té bukra, se kemi
ambiente té ndryshme ku mund té performohet edhe nji shfagje edhe nji orkestér kamertal thuja,
edhe ndonji solist edhe ndonji... edhe piktorét té jené prezent népér rrugé, pér shembull duke
pikturuar. Dicka gé térheq mé tepér edhe qé kishte me u parapélqy prej vizitoréve. Né kété drejtim
Dokufesti béri njé hap shumé té madh gé éshté njé gja shumé e bukur gé ndodhi. Kété festival e
pércjelli prej fillimit té ekzistencés sé saj edhe pse nuk jetoj gjithé kohén kétu. Por gjaté verés vij edhe e

pércjelli kété festival. Por nuk mjafton vetém me nji zhanér. Domethoné, ky qytet duhet té funksionoj
gjaté téré vitit edhe duhet té mendohet gé ¢do muj apo brenda mujit disa herésh, té ndodhin gjéra té
ndryshme, koncerte té ndryshme, pérformanca té ndryshme.

[Kétu ndérprehet intervista]

Té hapur thuja... internacional... gjaté vitit, gjaté tané vitit, me zhanre té ndryshme jo vetém... po flas,
po mendoj té jeté edhe teatér edhe, edhe performanca té zhanreve té ndryshme, edhe balet edhe
pantomimé ose ¢kado dicka tjetér gé mundet me, me, me ndodh.

Ares Shporta: Po du me ju falenderu pér intervistén besoj qé puna juaj vazhdon.

Luljeta Ceku: S’di (buzéqgesh) {bashkon duart}

Ares Shporta: Pérvoj shumé e miré ke, edhe nji udhétim népér kohé, nja 20 vjet goxha miré né detaj na
pasqyrove. Shkepe shumé ide.

Luljeta Ceku: Uné kisha edhe plot sende... {ngrit duart lart}

Ares Shporta: Deshtém me vazhdu me ato kur u bo pérjashtimi nga puna, po e pérfundum njéfaré
forme pjesén e késaj intervistés.

Luljeta Ceku: Po.




